
Эрүүл Мэндийн Шинжлэх Ухаан Сэтгүүл

Vol.17, № 3, (59) 2021- 37 -

Үндэслэл: Сараантны (Liliaceae) овгийн саримс нь 
дэлхийд хамгийн өргөн тархсан ургамлын нэг юм.1 

Судалгаагаар саримсанд агуулагдаж буй хүхэрт 
нэгдлүүд нь липидийг бууруулах, артерийн даралт 
ихсэлтээс сэргийлэх, цус бүлэгнэлт, хавдар, микробын 
эсрэг идэвх үзүүлдэг нь тогтоогджээ.2,3 Ходоодны 
шархлаа нь олон төрлийн сэдээх хүчин зүйлээр 
үүсгэгддэг бөгөөд давтагдах даамжрах, хүндрэх 
цаашилбал хавдарт хүргэх эрсдэлтэй байдаг.4 Сүүлийн 
жилүүдэд зонхилон тохиолдож буй өвчний эсрэг эм, 
бэлдмэлийг амьтан, ургамал гарган авахыг судлаачид 
эрэлхийлэх боллоо. Иймд Монгол саримсны хандны 
эмчилгээний идэвхийг судлах шаардлага нь энэхүү 
ажлын үндэслэл болж байна.

Зорилго: Монгол саримсны хандны ходоодны 
шархлаанд үзүүлэх нөлөөллийгсудлах.

Судалгааны материал арга зүй: Судалгаанд Сэлэнгэ 
аймгийн Мандал суманд тарьж ургуулсан улаан хальст 
саримсыг сонгон авч ханд бэлтгэх протоколын дагуу 
хөлдөөн хатаах аргаар саримсны хуурай ханд гаргаж 
авав.5,6

	 Туршилтанд Вистар үүлдрийн 27 толгой 
хархыг сонгон ходоодны шархлааны ацетатын эмгэг 
загвар (Окабэ,1971) үүсгэсэн.7,8

	 Саримсны хандны ходоодны шархлаанд 
үзүүлэх идэвхийг судлахдаа нийт амьтдыг 3 бүлэгт 
хуваан туршилтын 1-р бүлэгт саримсны хандыг 250мг/
кг, 2-р бүлэгт 500мг/кг тунгаар, 3-р бүлэгт нэрмэл ус 
ходоодонд нь зонодоор уулгаж судалгааг явуулав. 
Судалгааны үр дүнг туршилтын амьтдыг 7,14 болон 
21 дэх хоногуудад бүлэг тус бүрээс 3 амьтныг егүүтгэн 
ходоодноос дээж авч эд эсийн шинжилгээ хийж гарсан 
үр дүнг микро зургаар бэхжүүлэв.

Үр дүн: 
Туршилтын 7 дахь хоног: Туршилтын 1,2-р бүлгийн 
амьтдад үүсгэсэн шархлааны суурийн давхрагын эсүүд 
үржин, үрэвслийн шүүдэс шимэгдэн, бичил судсууд 
олширч түүнийг тойрсон нэг бөөмт эсүүд бүхий 
гистологи зураглалтай /Зураг 1.A,B/. Сөрөг хяналтын 
бүлгийн амьтдын ходоодны шархны ирмэг нь хавагнан 
үрэвссэн, бичил судсууд цус дүүрэлттэй, цочмог 
үрэвслийн эсүүд үржин олширч хучуур эд үхжилтэй 
байна /Зураг 1.C/. 

Товч утга: Энэхүү судалгааны ажлаар Монгол саримсны хандны 
ходоодны шархлаанд үзүүлэх нөлөөллийг судлахыг зорилоо. Саримсны 
дээжийг 70%-ийн этилийн спиртэнд хандалж, хөлдөөн хатаах аргаар 
хуурай ханд гарган авсан. Туршилтын амьтны ходоодны гялтан бүрхүүлд 
(Окабэ,1971) аргачлалын дагуу ходоодны шархлааны ацетатын эмгэг 
загвар үүсгэв. Судалгаанд Вистар үүлдрийн 27 толгой харх авч 3 бүлэгт 
хуваан 1-р бүлэгт саримсны хандыг 250мг/кг тунгаар, 2-р бүлэгт 500мг/
кг тунгаар, 3-р бүлэг буюу сөрөг хяналтын бүлэгт нэрмэл ус уулгав. 
Туршилтын 7,14 болон 21 дэх хоногуудад ходоодны эдийн дээж авч 
шархлааны нөхөн төлжилтийг тодорхойлов. Судалгаанд авсан хоёр 
тун нь 7 болон 14 дэх хоногт ходоодны шархлааны эдгэрэлтэнд нөлөө 
үзүүлсэн бөгөөд 21 хоногийн дараа ходоодны хучуур эсүүд нь шинэ 
залуу эсүүдээр нөхөн төлжигдөж шархлаа бүрэн эдгэрсэн. Монгол 
саримсны ханд нь ходоодны шархлааны эдгэрэлтийг сайжруулж, нөхөн 
төлжилтийг дэмжих үйлдэлтэй байна гэж үзсэн.

Зураг 1. Туршилтын 7 дахь өдрийн ходоодны 
эдийн гистологи зураглал:

А.Туршилтын 1-р бүлэгсаримсны ханд 250мг/кг 
B.Туршилтын 2-р бүлэг саримсны ханд 500мг/кг 
C.Туршилтын 3-р бүлэг буюу сөрөг хяналт - нэрмэл ус 
Будаг. Гематокслин-Эозин Өсгөлт x20

бүлэгт ходоодны шархны үрэвслийн нэвчдэс 
шимэгдэж, булчирхайн хучуур болон завсрын эсүүд 
хэт үржин түрж, салст болон салстын доод давхрагад 
тархмалаар нэвчсэн зураглалтай /Зураг 2.C/. 

Туршилтын 14 дэх хоног: Туршилтын 1,2 дугаар 
бүлгийн амьтдын ходоодны шарх нь хучуур эсүүдээр 
нөхөн төлжиж, шархны хонхорхойт бүтэц нь хучуур 
эдээр хучигдсан байна /Зураг 2.A,B/. Сөрөг хяналтын 

Зураг 2. Туршилтын 14 дэхь өдрийн ходоодны эдийн гистологи зураглал:
А.Туршилтын 1-р бүлэг саримсны ханд 250мг/кг 
B. Туршилтын 2-р бүлэг саримсны ханд 500мг/кг 
C. Туршилтын 3-р бүлэг буюу сөрөг хяналт - нэрмэл ус 
Будаг. Гематокслин-Эозин Өсгөлт x 20

Туршилтын 21 дэх хоног: Туршилтын 1, 2 дугаар 
бүлэгт ходоодны шархлааны ирмэг болон ханын 
бүх давхрага шинэ залуу хучуур эсүүдээр нөхөн 
төлжигдөж, шархлаа бүрэн эдгэрсэн зураглалтай. 
Сөрөг хяналтын бүлэгт ходоодны шархлааны ирмэг 

болон булчирхайн хучуур эсүүд хэт үржин олширч 
ургацаг төст бүтэцтэй болсон ба тэдгээрийн бөөм нь 
сул гажигшлийн шинжийг агуулсан мөн завсрын эдийн 
үржил ихэссэн зураглалтай /Зураг 3.C/.
  

Зураг 3. Туршилтын 21 дэхь өдрийн ходоодны эдийн гистологи зураглал:
А.Туршилтын 1-р бүлэгсаримсны ханд 250мг/кг 
B. Туршилтын 2-р бүлэг саримсны ханд 500мг/кг 
C. Туршилтын 3-р бүлэг буюу сөрөг хяналт - нэрмэл ус 
Будаг. Гематокслин-Эозин Өсгөлт x 20

Хэлцэмж: Саримсны фармакологийн судалгаагаар 
Египет улсын Nahla.E (2016) нарын индометацинаар 
үүсгэсэн загварт саримсны насжуулсан хандыг 

хэрэглэсэн ходоодны эдийн гистологийн шинжилгээгээр 
ходоодны шархлааг эмчилэх, хамгаалах үйлдэлтэй 
гэдгийг тогтоосон байна.9 Нигер улсын Mabrouk.M.A 

(2009) нарын ходоодны шархыг аспиринаар үүсгэн 
саримсны усан хандыг хэрэглэхэд ходоод хамгаалах 
нөлөөтэй гэдгийг тогтоожээ.10 Энэтхэг улсын Khos-
la.P (2004) нарын ходоодонд этилийн спиртээр шарх 
үүсгэж саримсны тосыг уулгахад энэ нь антиоксидант 
болон ходоод хамгаалах үйлдэл үзүүүлж байгааг 
тогтоосон.11 Энэтхэг улсын Azamthulla.M (2009) нарын 
ходоод, дээд гэдсэнд үүсгэсэн шархны эмгэг загварт 
саримсны шүүсийг хэрэглэхэд шархлаа нөхөн төлжиж, 
ходоодны шархны эдгэрэлтийг нэмэгдүүлж байсан.12 
Дээрх судалаачдын судалгааны үр дүнгээс саримсны 
шүүс, ханд, тос нь туршилтын амьтанд үүсгэсэн 
ходоодны шархлааны эдгэрэлтийг сайжруулж, нөхөн 
төлжилтийг дэмжих үйлдэлтэй байгаа нь бидний 
судалгааны дүнтэй дүйж байна.

Дүгнэлт: Монгол саримсны ханд нь ходоодны 
шархлааны эдгэрэлтийг сайжруулж, нөхөн төлжилтийг 
дэмжих үйлдэлтэй байна.

The aim of this study investigate the anti-ulcer effect of Mongolian garlic (Allium sativum L) extract in acetic acid in-
duced gastric ulcer in rats. The garlic cloves crushed and mixed with 70% ethanol (ratio 1:2). The obtained dry extract 
from lyophilized in garlic extract. Twenty seven male Wistar rats were experimented. The rats were divided into three 
groups:first group (garlic extract 250mg/kg, n=9 ), second group (garlic extract 500mg/kg, n=9), third group control (dis-
tilled water n=9).The 7,14 and 21 days later the rats were sacrificed and gastric tissue healing was evaluated histophato-
logically. Both the doses of garlic extract showed gastric ulcer healing effect in rats after 7 and 14 days and gastric ulcer 
was regenerated by new healty cells in all level treated well after 21 days. The results of this study show that Mongolian 
garlic extract is effective accelerating gastric ulcer healing process and improving regeneration. 

